
Herenegun bildu ziren Aurrera elkartean helduen bertso eskolako kideak; biharko kalejira prestatu zuten. I. TERRADILLOS

Mendi duatloia
eta azoka
berezia izango
dira asteburuan,
Amasan
Biharko azokan 27 postu
jarriko dituzte herriko
plazan; etzi pasako da
herritik Euskal Herriko 
I. Mendi Duatloiaren
zirkuitua, 11:00etan q4

Leitzako helduen bertso
eskolak «bere lekutxoa
egitea lortu du herrian» 
Hamargarren urteurrenaren harira, festa berezia egingo dute 
bihar; bertso poteoarekin hasiko dira 20:00etan, eta ondoren 
Lesakako taldearen aurkako bertso desafioa izango da ikusgai q6

Cecilia Garcia
de Guilarte
idazle
erbesteratua
gogoan 
Idazle eta kazetaria 1989. urtean hil zen;
Frantzian eta Mexikon egon zen erbesteratuta
1936ko gerra zela eta, eta asteartean
omenaldia egingo dio Tolosako Udalak    q3

Euskarazko
Produktuen
Katalogoa banatzen
ari dira Leitzaldean
Euskara Zerbitzuak euskarazko liburuak,
musika edota bideoen eskaintza eskura jarri
die Aresoko eta Leitzako bizilagunei q7

, Gutuna

Tolosaldean osasun arreta
sistema publikoa nahi dugu
Pasa den azaroak 4ean sinatu
behar zuten kontzertua, azaro-
ak 14ean sinatu dute Osasun
sailak eta Asuncion Klinikak (In-
viza). Sinatu dutena 5 urtetara-
ko kontzertu bat da eta osasun
arreta espezializatu guztia pri-
batizatu egingo da, Tolosako
anbulatorioa  arriskuan jarriz.

Tolosaldearekin egin nahi du-
tena oso larria iruditzen zaigu
osasun arreta espezializatu
osoa (kontsultetatik hasi eta in-
terbentzioetaraino) pribatizatu,
Madril edo Katalunian egiten ari
diren modura, osasun sistema-
ren pribatizazio basatiaren ere-
du hau lurralde hauetan eragi-
ten ari den ondorio kezkagarri
guztiekin, hori da larriena!

Eredu honekin gure osasuna
salmentan jartzen dute, azken
batean helburua ez baita osa-
suna zaintzea, osasunetik ne-
gozioa egitea baizik, eta noski,
langileen baldintzak okertu egi-
ten dira, azken batean negozioa
errentagarri izateko zentzu guz-
tietan irizpide merkantilistek
agintzen baitute (soldatak jai-
tsi, ratioak okertu, lan kargak
eta presioa handituz,...). Eredu
honek onura klinikaren jabeei
baino ez dakarkie, herritar zein
langileen kaltetan.

Baina kasu honetan egin du-
tena bereziki larria da eskualde-
an jende guztia kontra dagoela
kontuan hartuta, sindikatuak,
herritarrak, 30 udalerriko alka-
teak... Denak gaude kontran eta
hala eta guztiz ere, edo okerra-
goa dena , hori jakinda, Jaurlari-
tzak eta Osasun Sailak bere as-

moak aurrera atera ditu. Nola
hartu daiteke horrelako erabaki
potolo eta larria eskualde oso
bati bizkar emanez.

Hori bai, hain zuzen ere horre-
gatik, eskualdean denok kontra
gaudelako ziur gaude egoera
honi buelta emango diogula,
behar beste indarra badugula-
ko honi buelta emateko, egoera
hau ez betikotzeko. Eskualde
oso bat gara, eskualde oso bat
kontra dagoena, eta zentzu ho-
rretan jarraitu behar dugu mobi-
lizazioekin.

Tolosaldeak osasun zaintza-
rako sistema publiko integrala
behar du, LABek zerbitzu publi-
koaren aldeko apustua egiten
du, hala, Tolosaldean ospitale
publikoa behar dela defenda-
tzen dugu. Era berean egun
dauden langile guztiak eta
gehiago ere beharrezkoak direla
defendatzen dugu, eta norabi-
de honetan bultzatuko dugu.

Azkenik, esan afera honen
harira kontrastatu beharreko
eta kontrastatzen ari garen
hainbat irregulartasun ere aur-
kitzen ari garela. LABek berauek
aztertu, ikertu eta zantzu guz-
tiek erakusten duten moduan
irregulartasunak direla ondo-
rioztatuko bagenu, jakin dagoz-
kion neurri guztiak (judizialak,
eta abar) bultzatuko ditugula.

Irregulartasun hauek frogatu-
ko balira, oso larria litzateke.
Oso larria diru publikoa nori,
nola eta zein ondorioz ematen
zaion hitzegiten arituko ginate-
ke eta.
pTolosaldeko LAB sindikatua.

Imanol Garcia Tolosa

Lehia bizia izango da aurten-
go Tolosako babarrunaren
lehiaketa gastronomikoan.

25.a da eta zenbaki borobila iza-
nik, antolatzaile lanetan aritzen
den Gure Kaiola elkarteak aurre-
ko urteetako irabazleak elkartu
ditu. Horiez gain, hainbat urtetan
parte hartu duten zenbait sukal-
dari ere izango dira. Guztira 21
lehiakide egongo dira, Triangu-
loa plazan, igande goizean, baba-
rruna nola egosten ari den eltze
barrura begira.  

Jose Luis Peciña Gure Kaiola-
ko kideak parte hartu zuen hasie-
rako urteetan lehiaketa presta-
tzen. «Herriaren alde zerbait egi-
tea pentsatu genuen. Babarruna
Tolosa bertako produktua denez,
hori bultzatzea pentsatu genuen,
eta horrela sortu zen lehiaketa».
Lehenengo urteetan, elkarte ber-
tako kide batzuk baserriz baserri
joaten ziren babarrun ale onena-
ren bila, lehiaketan erabiltzeko.
«Gero, egitasmoa indartzen joan
ahala, sortu zen ekoizleen elkar-
tea, kofradia, eta udala ekoizleen
arteko lehiaketa antolatzen hasi
zen», dio Peciñak. 

Ignacio Malumbres Gure Kaio-
lako kideak gaineratu duenez,
«jendeak oso serio hartzen du
lehiaketa. Aurretik prestatu egi-
ten dira eta askok bere ura ekar-
tzen dute». Aurreko egunean
ekoizleen lehiaketa irabazi due-
naren babarrun kiloa jasotzen du
parte hartzaile bakoitzak. Baba-
rrunarekin batera eltzean sar-
tzen dena, bakoitzaren esku gera-
tzen da. Ez dira anekdotarik falta,
Malunbresek  gogora ekartzen
duenez: «Behin batzuk hegaluze-
arekin prestatu zuten. Beste
behin, mexikar batzuk ere parte
hartu zuten eta oso minak presta-
tu zituzten».

Lehen mailako epaimahaia
Epaimahaia ez da nolanahikoa
izango: Martin Berasategi, Pedro
Subijana, Hilario Arbelaitz eta
David de Jorge sukaldariak eta
Mikel Zeberio gastronomia kriti-

koa. Urtero izen handiko epaima-
haia lotzen saiatzen dira Gure
Kaiolakoak, eta oso eskertuta
daude etortzen direnei. «Azken
urteotan Gastronomia Astea an-
tolatzen dute Donostian garai ho-
netan. Baina izen handiko sukal-
dariek Tolosara etortzeko tarte-
txoa hartzen dute», dio Peciñak.
Sari banaketa 16:30ak inguruan
izango da, Zerkausian, herri baz-
kariaren bukaeran. 

Herri bazkarian, hain justu, 500

lagun elkartuko dira. Laurehun-
dik gora txartel salduta dituzte.
Urtero legez, Trintxerpeko lehia-
kidearekin batera, 60 lagun ingu-
ru etorriko dira herri horretatik.
Bazkarirako izena eman nahi
duenak 607 672 709 zenbakira dei-
tu dezake, 19:00etatik 21:00etara,
edo egunean bertan Trianguloa-
ra azaldu. 

Bihar hasiko den Tolosako ba-
barrunaren festak jarraipena
izango du, beraz, etziko lehiaketa
gastronomikoan eta herri bazka-
rian. 

Tolosako babarrunaren aurtengo lehiaketa gastronomikoa berezia da, 25.a izango
baita. Aurretik irabazi dutenak eta zenbait gonbidatuk hartuko dute parte.

Irabazleen arteko lehiaketa  

Gure Kaiolako hainbat bazkide, elkartean. I. GARCIA

Jai Batzordearen bilera
Inauteriei buruz 

TOLOSA ›Jai Batzordeak bilera
egingo du, asteartean,
19:00etan, kultur etxean. Bertan
Inauteriak izango da jorratuko
duten gaia. Herritarrak parte
hartzera gonbidatuta daude.

DLaburrak Aldundia, diru laguntza
berezien eske, Madrilen 

GIZARTEA ›Gipuzkoako Foru
Aldundiak uholdeek eragindako
kalteei aurre egiteko diru lagun-
tza bereziak «ezinbestekoak»
direla esan dio Espainiako
Gobernuari. Madrilen izan da
Aldundiko ordezkaritza, eta
Gipuzkoak jasan dituen kalteak
legeak aurreikusitako laguntzak
baino handiagoak direla azaldu
du bertan. Bitartean, Aldundiak
sortutako jarraipen batzordeak
martxan jarraitzen du kalteak
neurtzeko.

Berazubikoek Paper
Eskolan bozkatuko dute

TOLOSA ›Berazubiko auzoan
aldaketa izango dute etzi egin-
go diren hauteskundeetan,
bozka ematerakoan. Izan ere,
bozkatzera haur eskola zaha-
rrera joan ordez, Paper Eskolara
joan beharko dute.

SALGAI
]Etxe adosatua. Tolosan etxe
adosatua dago salgai: eguzki-
tsua da eta lau gela, bi bainuge-
la, komuna, egongela-jangela
handia, sukaldea, bi autoren-
tzako garajea, txokoa, 
jardina eta trastelekua ditu. In-
teresa dutenek, dei dezatela

678 267657 telefono zenbaki-
ra.
]Garajea. Garajea salgai Villa-
bonan: lurrazpiko garaje itxia,
14 m2 eta oso egoera onean
dago. Prezio ezin hobea du,
15.000 euro. Interesatuek, dei-
tu 649 424932 telefono zenba-
kira.

Iragarki laburrak

Parte hartzaile bakoitzak lagun-
tzaile bat izaten du. Bukaeran,
lehiaketa irabazi duen urtea.
pMari Karmen Otaegi.Albiztur
sagardotegia. Donostia. 1987.
pJose Luis Peciña.Gure Kaiola.
Tolosa. 1988.
pJose Guiu. Izaskun. Tolosa.
1989.
pNieves Gimeno.Tolosa. 1990.
pAlejandro Insua.Altza. 1991.
pJose Manuel Soroiz.Arrano.
Beasain. 1992, 1995 eta 2001.
pPili Iturbe.Legorreta. 1996.
pIñaki Aiestaran.Txumitxa.
Tolosa. 1994.
pFernando Ochoa. Iurre. Tolo-
sa. 1998.
pAgustin Otegi.Tolosa. 1999.
pSabino Fernandez.Bilkoin.
Legorreta. 2002.

p Xabier Iturrate.Beko Iturri.
Izarra. 2003.
pIñaki Bergara.Beterri. Tutera.
2004.
pJuan Mari Aramendi.Gasteiz
erretegia. Donostia. 2005, 2007
eta 2009.
pJosu Carabelos.Berazubi. To-
losa. 2006.
pAntxon Monzon. Iurre. Tolosa.
2008.
pMikel Azarola.Armuño. Brin-
kola. 2010.
pIsabel Celemin.Urgain. Trin-
txerpe. Gonbidatua.
pBixente Artola.Xepla. Ibarra.
Gonbidatua.
pJavier Lazkano.Ostadar. To-
losa. Gonbidatua.
pJose Luis Ostra.Tolosa. Gon-
bidatua.

GParte hartzaileak

Itzea Urkizu

1936ko gerra zela eta, erbestera
alde egin behar izan zuen Cecilia
G.de Guilarte tolosarrak. Kazeta-
ri eta idazle sena izan zuen nera-
bea zenez geroztik, eta erbestean
nahiz jaioterrian aritu zen hez-
kuntza, kazetaritz nahiz literatu-
ra arloan. Bere izena daraman 
Tolosako Helduen Eskolak, Ha-
maika Bide elkarteak eta Bartze-
lonako Universitat Autonomako
GEXEL ikasketa taldeak, Tolosa-
ko Udalaren laguntzaz, Cecilia
G.de Guilarte omenduko dute
bere jaioterrian, datorren azaroa-
ren 22an. 

Goizeko 10:00etan hasiko da
jardunaldia, udaletxeko batzar
aretoan. Bertan izango dira, aur-
kezpen ekitaldian, Ibai Iriarte To-
losako alkatea, Ana Mary Ruiz
Garcia idazlearen alaba, Jose An-
gel Ascunce Hamaika Bide elkar-
teko zuzendaria eta Manuel Az-
nar Soler GEXELeko zuzendaria.

10:30ean, berriz, inaugurazio
hitzaldia eskainiko du Arantzazu
Ametzagak: El feminismo en Ceci-
lia G.de Guilarte y Juana Inés de
la Cruz.

11:45ean, atsedenaldiaren on-
doren, beste hiru hitzaldi izango
dira. Lehenengoa Bartzelonako
Universitat Autonomako Manuel
Aznar Soler-ek eskainiko du, Con-
tra el dragón, obra teatral de Ceci-
lia G. de Guilarte izenburupean.
Jarraian, idazlearen beraren ala-
bak, Ana Mary Ruizek, La trilogía
narrativa de Cecilia G. de Guilarte
hitzaldia eskainiko du. Goizeko
saioa, Koikile hitzaldiarekin
amaituko da; literaturan dokto-
rea eta Hamaika Bide elkarteko
idazkaria den Jose Ramon Zaba-
lak eskainiko du. 14:00etan bazka-
ria izango da.

Arratsaldean, 16:30ean, ekingo
diete, berriro, hitzaldiei. Deustu-
ko Unibertsitateko Jose Angel
Ascunce hasiko da, Literatura en
el exilio y literatura del exilio de
Cecilia G.de Guilarte hitzaldiare-
kin. Jarraian, Julen Lezamiz iker-
lari eta historialariak Cecilia G.
Guilarte, reportera de la CNT es-
kainiko du. 

Behin hitzaldiekin amaitura,
Ana Mary Ruizek moderatzaile
lanak egingo ditu 17:30ean hasiko
den mahai inguruan. Lehenik eta
behin, Tomas Elorzak Hondar ale

bat Ceciliaren alde izeneko saioa
eskainiko du. Cecilia G. de Guilar-
te periodista y mujer comprometi-
da izenburupean, berriz, Marisol
Garmendia Beloki ariko da; kaze-
taria eta Donostiako Udaleko zi-
negotzia da bera. Migel Lakunza
historia irakasleak, Hermosillo en
el recuerdo: crónicas envidiadas
de Tolosa a Hermosillo izeneko hi-
tzaldia eskainiko du. Azkenik, Be-
atriz Lirio kazetariak hartuko du
hitza, Cecilia G. de Guilarte una
mujer adelantada a su tiempo, crí-
tica y luchadora saioarekin. 

Azken hitzaldia 19:30ean izan-
go da. Birmingham-eko Uniber-
tsitatetik Monica Jato etorriko
da, Cecilia G. de Guilarte y la escri-
tura en la Historia hitzaldia es-
kaintzera. Cecilia G. de Guilarte-
ren omenezko jardunaldiak
amaierako hitzekin amaituko
dira. 

Frantzian eta Mexikon barrena
1920ko azaroaren 20an jaio zen
Cecilia Garcia de Guilarte, Tolo-
san. Gurasoak kanpotarrak zi-
ren, eta hona emigratu zuten.
Bere aita Papelera Españolako
langilea zen, eta CNTko militan-
tea; pertsona erabakiorra izan
zen idazlearen bizitzan eta boka-
zioan. 

Cecilia G. de Guilartek nerabe-
zaroan sentitu zuen idazle izateko
grina; 11 urte zituela, Bartzelona-
ko aldizkari batek bere idatzi bat
argitaratu zuen, eta urte gutxitan
Madrilgo CNTko egunkari bate-
ko berriemailea zen. Aurreran-
tzean hainbat lan egin zituen, bai
kazetaritza testuetan, baita lite-
ratura testuetan ere. 

1936ko uztailaren 18an, ordea,
Cecilia G. de Guilarteren bizitza
erabat aldatu zen, gerrako berrie-
maile izatera pasa baitzen; lehe-

nengo emakumeetarikoa izan
zen lan honetan. 

Euskal Herriko iparraldeko
guda oinari buruzko berriak ema-
tea zen bere lana. Amos Ruiz Gi-
ron bere senarraren lanak lagun-
du zion, ordea, honetan. Izan ere,
Agirre lehendakariak berak izen-
datu zuen idazlearen gizona, Eus-
kal Herriko disziplina-batailoiko
komandante. Hala ere, ezer gerta-
tu baino lehen, Frantziara erbes-
teratzea erabaki zuten. 

Bertan kazetari lanetan jarrai-
tu zuen, Le Soud-Ouest egunka-
riak kolaboratzen. Frantzian ere,

egoera gero eta zailagoa zen or-
dea, eta Mexikora alde egin zuten
1940. urtean. Mexikon kazetaritza
lanak beste eginbehar batzuekin
tartekatu zituen: irratiko gidoila-
ria izan zen, eta baita eleberri
nahiz antzerkiko idazlea ere. Era
berean, Sonora hiri mexikarreko
unibertsitateko irakaslea ere
izan zen, Artearen historia eta
Antzerkiaren historia irakatsiz.
Mexikon erbesteratuta egon zen
urte guztietan egindako lanaga-
tik, Cecilia G. de Guilarte kultura-
ren esparruari gehien eskaini
dion pertsonetako bat da Mexi-
kon. 

Azken urteak Tolosan
1964an Tolosara itzuli zen idazlea,
eta 1989an zendu zen arte bizi izan
zen hemen. 

Bere jaioterrira itzulera ez zio-
tzaion erraza suertatu, Mexiko-
ren falta somatzen baitzuen.Gai-
nera, bere bere alaba zaharrena
eta bere senarra han geratu ziren;
azken honek Franco hil arte ez
zela itzuliko esan zuen. 

Hau guztia dela medio, malen-
konia eta sentipen gazi-gozoak
izan zituen lehen urteetan. Hala
ere, bere kazetari lanarekin eta
idazle bezala jarraitu zuen.
1980an, ordea, La voz de España
egunkaria desagertu zen, eta ko-
laborazioak idazteari utzi behar
izan zion idazleak; bere aldetik,
ordea, zuen literaturzaletasuna
elikatzen jarraitu zuen. 

Azkenik, 1989ko uztailaren
14an hil zen Cecilia G. de Guilarte,
Tolosan. 

Cecilia G. de Guilarte idazle
erbesteratua omenduko
dute datorren asteartean
Idazle eta kazetari
tolosarra Frantzian eta
Mexikon erbesteratuta
egon zen, eta 1989an hil
zen, Tolosan

Cecilia G. de Guilarte. HITZA

I. Urkizu

Xexili Deuna musikarien eguna
izaten da. Datorren asteartean
den arren, Tolosako Musika Ban-
dak urteroko konztertua antola-
tu du Leidor aretoan, herriko bes-
te musikari batzuk gonbidatuta,
iganderako, hilak 20.

Emanaldia 12:00etan hasiko da,
eta Musika Bandaz gain, Tolosa-
ko dultzainariak, udal txistulari
Banda, Giroarte dultzaina taldea
eta Isidro Larrañaga akordeoi or-
kestrak parte hartuko dute. 

Horrez gain, Musika Bandak
urteroko kalejira burutuko 
du Xexili Deuna egunean bertan,
Alde Zaharrean barrena,
19:30ean abiatuta.

Bost musika talde
Leidorreko konztertuan, musika
talde bakoitzak bizpahiru pieza
eskainiko ditu. 

Horrela beraz, Tolosako eta
musika eskolako dultzainariek
Otsagabiako dantzen doinuekin
hasiko dute emanaldia; Pañuelo
dantza eta Kalejira joko dituzte.
Jarraian, Diana eskainiko dute,
La Marina eta Antzerki kalejira-
rekin amaitzeko. Jose Manuel
Agirre ariko da zuzendari lane-
tan. 

Tolosako udal txistulari banda-
ri dagokionez, Rapsodia Irlande-
sa eta Lislorea izeneko polka es-
kainiko dituzte, Iñaki Letamen-
diaren zuzendaritzapean. 

Giroarte dultzaina taldea igoko
da oholtzara ondoren, eta Iñaki
Salbadorren gidatuta, Diana El
Guapo, Nere amak baleki zortzi-
koa eta Diana Alegre eskainiko di-
tuzte. 

Isidro Larrañaga akordeoi or-
kestrak, berriz, bi pieza eskainiko
ditu Isitxo Larrañagak zuzendu-
ta. Iñar Sastrek moldatutako
Agurrarekin hasiko dira, eta The
Lord of the Dance piezarekin
amaituko dute. 

Azkenik, Tolosako Musika
Bandak Misión imposible eta La
Jota de la Dolores piezak eskainik
ditu, Luis Mari Gartziaren zuzen-
daritzapean. 

Xexili Deunaren
eguna ospatuko
dute Leidor aretoan
Tolosako Musika
Bandak kontzertua
antolatu du, urtero
bezala, herriko beste
musikariekin

Erbesteratuta egon
zen ia 30 urtez, eta lan
emankorra egin zuen
idazle moduan 

1964an Tolosara itzuli
zen alaba eta senarra
Mexikon utzita;
1989an hil zen idazlea

Oreka TX eta Alurr ariko
dira Bonberenean

MUSIKA ›Bihar Oreka TX talde-
ak kontzertua eskainiko du
Bonberenean, 22:30etik aurre-
ra. Nomadak diskako doinuak
eskainiko dituzte, besteak
beste, eta zenbait abestitan
laguntza izango dute. Izan ere,
Alurr dantza taldeko dantzariek
lau abestitan dantza egingo
dute: Lahuazka eta Jai Adivasi
dantzak, besteak beste.

‘Pepo, ¿a dónde vas?’
bihar, Topic-en
KULTURA ›Haurrei zuzenduriko
gaztelerazko txotxongilo ema-
naldia izango da, bihar,
18:30etik aurrera, Topic-en.
Pepo, ¿a dónde vas? izenburu-
pean, Argentinako Buenos
Aires títeres taldeak, Espainia-
ko La Canela Teatro taldeak eta
Mexikoko Seña y verbo taldeak
elkarlanean sorturiko emanal-
dia estreinatuko dute. Txotxon-
giloak lurralde desberdinetatik
datoz eta ez dute elkar ulertzen.
Pepo protagonistak asmakizun
bat asmatu beharko du hori
konpontzeko, eta bi txotxongi-
lok lagunduko diote.

DLaburrak



Asier Imaz Amasa

Amasako Festa Batzordeak jaien
akabera asteburu honetan finka-
tu zuen, I. Azoka Berezia eta Eus-
kal Herriko I. Mendi Duatloi zir-
kuitua amaitu ostean.   

Batzordeko kideen esanetan,
herritarrentzat zerbait egiteko
asmoz sortu zen azokaren ideia:
«Jendeari asko gustatzen zaizkio
azokak, eta horregatik proposatu
genuen ideia hau. Hasieran, abe-

reak eta dena jartzeko asmoa ge-
nuen, baina hori nahiko lan izan
dugu jaiekin eta hurrengo batera-
ko utzi behar izan dugu asmo
hori».

Gutxienez 27 postu jarriko di-
tuzte azokan, hainbat produktu-
rekin: «Janariak, eskulanak, por-
tzelana lantzen den postua, bela-
rritakoak..., denetik egongo da».
Postuetan herritarrak nahiz kan-
pokoak egongo dira: «Bertakoez
gain, Errioxatik, Tafallatik, Biz-
kaitik eta abar etorriko dira». 

10:00etan hasiko den Amasako
azoka bereziak 14:00ak inguruan
itxiko ditu ateak. Festa Batzorde-
ko kideek bertara agertzeko gon-
bidapena luzatu nahi izan die he-
rritar guztiei, baita eskualdeko
biztanleei ere.  

Mendi duatloi herrikoia
Euskal Herriko zirkuituaren ba-
rruan joango bada ere, Festa Ba-
tzordeko kideek argi dute laster-
ketaren izaera: «Amasan Men-
diatloia ospatu izan da azken 18
urte hauetan, eta erabat herri-
koia izan da. Orain, Euskal Herri-
ko zirkuituan sartzea erabaki
dugu, baina izaera herrikoi horre-
kin jarraitzean nahi dugu». 

Lehenik korrika egin beharko
dute, 3 km-ko ibilbidean bi itzuli
emanaz. Ondoren mendiko bizi-
kleta hartu, eta 5,65 km-ko zirkui-
tuan hiru itzuli egin beharko di-
tuzte. Guztira 22 km inguruko
lana egin beharko dute partaide-
ek. Egunean bertan, hilaren 20an,
lasterketan izena emateko auke-
ra zabalik egongo da.

Azoka bereziarekin eta
mendi duatloiarekin
agurtuko dituzte jaiak
Herriko plazan
gutxienez 27 postu
egongo dira bihar,
bertako eta kanpoko
produktuekin

Iaz, Amasako Mendiatloiaren 18. edizioa jokatu zen. HITZA

Tolosaldea ›

Aizkardi Mendi Taldeak antolatutako IV. Argazki Rallya igandean
izan zen. 36 lagun ibili ziren mendian zehar argazkiak ateratzen.
Orain, argazkiak biltzeko garaia iritsi da, eta parte hartzaileek Tolo-
sako Karlis argazki dendara eraman beharko dituzte aukeratutako
hiru argazkiak. Horretarako epea bihar eguerdian amaitzen da .HITZA

ARGAZKIAK BILTZEKO UNEA

Irudia qAmasa-Villabona

Gainditzenek antolatu duen zeinu hizkuntzan egindako Film Labu-
rren II. Jaialdia iragan larunbatean amaitu zen.Lucia izan zen sari
nagusia irabazi zuen film laburra. Zuzendari onenaren saria, berriz,
Maria Jose Carmonak irabazi zuen, Lucia filmean egindako lanaga-
tik. Antolatzaileak oso gustura agertu dira jaialdiarekin, 400 per-
tsona inguruk hartu baitute parte bertan.HITZA

‘LUCIA’ FILMA NAGUSI

Irudia qTolosa

A. Imaz Amasa-Villabona

Villabonako Amnistiaren Aldeko
Mugimenduak jakinarazi due-
nez, Iñigo Guridi euskal preso po-
litikoak bertan behera utzi du

gose greba, astebete eta bi egun
janaririk jan gabe egon ondoren.
Guridi isolamendu egoeran aur-
kitzen zen, bere ziegan toalla bat
lehortzen jartzeagatik, Gara
egunkariaren arabera. 

Billabonatarra Granadako es-
petxean aurkitzen zen, baina
orain, Espetxe zuzendaritzak
Puerto II-ra eramatea erabaki du.
Villabonako AAMak salatu due-
nez, «Puerto II espetxea Cadizen
aurkitzen da, hau da, Villabona-
tik Granadako espetxea baino 172
km urrunago».  

Espetxe aldaketa gogor salatu
nahi izan dute Villabonako Am-
nistiaren Aldeko Mugimendutik,
euren esanetan, «nabarmena bai-
ta Espainiako estatuko Espetxe
zuzendaritzaren jarrera, behin
eta berriz adierazten duena, gai-
nera».

Isolamendu egoera amaituta,
Guridik gose greba utzi du
Granadako espetxetik
Puerto IIra eraman dute
villabonako euskal
presoa, etxetik 172 km
gehiago urrunduz

BIHAR, AZAROAK 19

p10:00etatik 14:00etara.
Amasako I. Azoka Berezia.

ETZI, AZAROAK 20

p11:00etan.Euskal Herriko I.
Mendi Duatloi Zirkuitua. Izena
egunean bertan eman daiteke.
p11:00etatik 13:00etara.
Amasara doan errepidea itxita
egongo da, bai igotzeko eta bai-
ta jaisteko ere.

GEgitaraua



M. Ugartemendia Leitza

VIII. Gargardo pesta antolatuko
dute bihar, Torrea tabernan. Egu-
na bazkariarekin hasiko dute,
iluntzean parrillan erretako sal-
txitxak eta hirugiharra dastatze-
ko aukera izango da eta gauean
Nats & Wats taldearen kontzer-
tua izango da.  Egun guztian ha-
mar garagardo mota dastatu ahal
izango dira gutxi gora behera.

Bazkaria Torrea tabernan izan-
go da. Menua honakoa izango da:
saltxitxa alemaniarrak patata

purearekin, txerri saiheski errea
letxugarekin eta jogurt krema.
Txartelak Torrean eskura daitez-
ke, 26 eurotan. Gaur amaituko da
txartelak eskuratzeko epea. Baz-
karian 60-70 lagun elkartuko dira.
Bazkalostea girotzeko Nats &
Wats taldeak joko du ordu erdi ba-
tez. Iluntzean, parrillan erretako

hirugiharrak eta saltxitxak jan
ahal izango dira. Pintxoak euro
batean egongo dira, nahi duen
ororentzat.

Gauean, Nats & Wats taldeak
kontzertua eskainiko du. Bi per-
tsonek eta euren gitarrek osatzen
dute taldea, eta 400 abestiren ber-
tsioak jotzen dituzte. 

Hamar garagardo dastatu ahal
izango dira VIII. Garagardo Pestan
Bazkaria, pintxoak,
garagardoa eta Nats &
Wats taldearen
kontzertua egongo dira
egun guztian

‹ Tolosaldea eta Leitzaldea

M. Ugartemendia Alegia

Alegiako Udazkenean kultura
egitaraua aurrera doa, eta Nati
Murua Euskara eta Kultura zine-
gotziaren arabera, oraingoz ha-
rrera «oso ona» izaten ari da. Bai-
na, oraindik ekitaldi asko dauzka-
te aurretik. 

Asteburuan Xexili eguna ospa-
tuko dute. Eta, astearte eta asteaz-
kenean XIX. eta XX. mendeko
Alegia ezagutzeko aukera izango
dute herritarrek. Izan ere, Jose Ig-
nacio Iglesias, alegiarrak, argazki
erakusketa bat prestatu du. Era-
kusketa zabalik egongo da astear-
tean eta asteazkenean, hau da, hi-
laren 22an eta 23an. Bertan argaz-

kiak ikusteaz gain, Iglesiasen be-
raren istorioak entzun ahal izan-
go dira. Iglesiasek nahi dutenei
hainbat liburutatik ateratako
kontuen eta argazkien  azalpenak
emango dizkie.

«Oso jendetsua»
Aste honetan bi hitzaldi izan dira
kultur ekitaldien barruan. Bata
makrobiotikoari buruzkoa eta
bestea euskal jantziei buruzkoa. 

Elikadura makrobiotikoa hi-
tzaldia Jexux Larretxeak eskaini
zuen, eta «oso jendetsua» izan zen.
Larretxeak egunerokotasunera-
ko balio duten hainbat azalpen
eman zituen, eta elikadura ma-
krobiotikoa hasi nahi dutenen-
tzat zenbait irizpide eman zituen.
Esate baterako, lehen pausua «es-
neki guztiak uztea» izan behar
duela baieztatu zuen. Jakiek du-
ten energiari buruz, eta transgeni-
koei buruz ere hitz egin zuen. Hiz-
lariaren gertutasuna dela eta, hi-
tzaldia «oso motza» egin zitzaien

bertaratu zirenei, eta oso parte
hartzailea izan zen; jendeak «gal-
dera asko» egin baitzituen.

Euskal jantziak
Lurdes Esnaola, lezoarrak, eus-
kal jantziei buruzko hitzaldia
eman zuen asteartean. Bertan 20-
25 lagun inguru bildu ziren eta
«oso gustura» egon ziren. Jendeak
«arreta handia» jarri zuen eta
«galdera asko egin zituzten». 

Esnaolak euskal jantzi asko
eraman zituen hitzaldira, jantzi
bakoitzari buruzko azalpenak
eman zituen eta momentu bakoi-
tzean erabili beharreko arropari
buruz hitz egin zuen. Tailer bat
ere egin zuten. Bertan moñoak
nola egin eta buruko zapiak nola
jarri azaldu zuen. Edonork ezin
baitzuen edozein zapi jantzi. Ume-
ek ez zuten zapirik janzten, ema-
kume ezkonduek zuria janzten
zuten, alargunek beltza eta ezkon-
gabeek loredun zapiak jazten zi-
tuzten.

Kulturari eskainitako udazkenean,
XIX. eta XX. mendeko Alegia 
‘Udazkenean kultura’ko
makrobiotikoen eta
euskal jantzien
hitzaldiak «oso
jendetsuak» izan dira

Kotxe karabana Amaiurri
bozka eskatzeko

AMEZKETA ›Gaur 19:30ean
Amaurri bozka eskatzeko kotxe
karabana egingo dute, Behar-
tzaneko parkingetik abiatuta.
Ahalik eta kotxe gehien elkar-
tzea denez xedea, herritar guz-
tiak parte hartzera gonbidatu
dituzte.

Bizibiziki proiektuaren eta
batzordeen bilerak

AMEZKETA ›Astelehenean bi
bilera izango dira Amezketan.
20:00etan Bizibiziki proiektua-
ren aurkezpena egingo dute
Pleno Aretoan. 20:30ean hiri-
gintza-obra, kultura eta inguru-
men batzordeen bilera izango
da.

Ehunmilak Lasterketako
arropa salgai

ABALTZISKETA ›Ehunmilak
Mendiko Lasterketako arropa
salgai egongo da, bihar,
16:30etatik aurrera, Larraitz-
Gain jatetxean. Bertan txaleko-
ak, kamisetak eta sudaderak
egongo dira salgai. Kalitate
onekoak eta erdi prezioan.

Kontsumobideren
hitzaldia, Albizturren

ALBIZTUR ›Astelehenean, hila-
ren 21ean, Eusko Jaurlaritzako
Kontsumobide sailak sustatu-
tako ekimenak, 5 zentzumene-
kin kontsumitu kanpainaren
barruan Gutxiago gastatzea
gutxiago erosi gabe hitzaldia
eskainiko du. 18:00etan izango
da, udaletxeko hitzaldi aretoan.

DLaburrak

ZUZENKETA: Atzoko egunka-
rian, 6. orrialdean, LAB eta Eus-
kal Herria Sozialistak bozka es-
katu dute Amaiurrentzat albis-
tean, «espainiarren
urduritasuna» jartzen duen le-
kuan «burgesia espainiarraren
urduritasuna» jarri beharko
luke. Barkatu eragozpenak.

Bazkarirako txartelak erosteko epea gaur amaituko da. HITZA

AZAROAREN 18A, LARUNBATA
p19:00.Amezketako frontoian:
1.a: Zazpi Iturri- Aurrera Saiaz,
eskuz banaka kadeteak. 2.a:
Zazpi Iturri-Oiarpe, eskuz bana-
ka jubenilak. 3.a: Zazpi Iturri-
Gure Txeru, eskuz binaka 2. mai-
lako jubenilak.
p19:00.Zizurkilgo frontoian:
Ziotza-Zazpi Iturri, eskuz binaka
1.go mailako kadeteak.
p19:15.Oiartzungo frontoian:
Oiarpe-Zazpi Iturri, eskuz bina-
ka jubenilen 1. maila.
p19:30.Anoetako frontoian:
Su-Berri-Hernani, neska jubeni-
lak gomazko paletan.
p19:30.Debako frontoian: Eus-
kal Jolas-Aurrera Saiaz, eskuz
banaka jubenilak.
p20:00.Azpeitiako frontoian:
Ilunpe-Aurrera Saiaz, 1. mailako
nagusiak eskuz binaka.
p20:30.Arrasateko frontoian:
Arrasate-Aurrera Saiaz, 2. mai-
lako nagusiak eskuz binaka.
p20:30.Tolosako frontoian:
Beotibar 2-Beotibar 1, zesta
puntako nagusiak.

AZAROAREN 19A, IGANDEA
p10:00.Tolosan: 1.a: Aurerra
Saiaz 2-Oiarpe 1, 1. mailako ka-
deteak eskuz binaka. 2.a: Aurre-
ra Saiaz-Arrasate, eskuz bana-
ka nagusiak. 3.a: Aurrera Saiaz
1-Lagunak, eskuz binaka nagu-
siak, 2. maila. 3.a: Aurrera Saiaz
1-Aurrera Saiaz 2, 1. mailako ju-
benilen finalerdia, eskuz binaka.
p12:00.Urretxun: Goierri-Au-
rrera Saiaz 1, eskuz binaka kade-
teak, 1. maila.
p16:30.Azkoitiako frontoian:
Garmendia-Semper, Evaristti-
Maddi Mendizabalen aurka, 1.
mailako neska nagusiak, go-
mazko paletan.
p16:30.Zestoan: 1.a: Etxegia-
Maider Mendizabal, Irazustaba-
rrena-Argainen aurka, 1. mailako
neska nagusiak, gomazko pale-
tan. 2.a: Manzisidor-Errasti, Re-
dondo-Arozenaren aurka.
p17:00.Beasainen: Murumen-
di-Aurrera Saiaz, eskuz binaka
nagusiak, 1. maila.
p18:00.Eibarren: Eibar-Aurrera
Saiaz, eskuz binaka nagusiak, 1.
maila.
p18:00.Donostian: Añorga-
Aurrera Saiaz, eskuz binaka ju-
benilak, 1. maila.

GPilota asteburuan



Iñigo Terradillos Leitza

A
skorako ematen dute
hamar urtek. Leitzako
helduen bertso eskola-
ren kasuan, hamarka-

da batean eskola bera sortu, eta
pixkana herrian bere lekutxoa
egitearekin batera, «Leitzan ber-
tsolaritza sustatzea lortu du». Es-
kolak betetzen dituen hamar ur-
teak ospatzeko, bertsoek, musi-
kak eta giro onak hutsik egingo ez
duten festa berezia egingo dute
gaur Leitzan. 

Migel Mari Elosegiren izena
dago Leitzako helduen bertso es-
kolaren sorreran. «Duela 10 urte
Leitzan ikastetxetik aparte ez ge-
nuen bertso eskolarik. Herriko
hainbat bertsozale gogotsu geun-
dela ikusita, deialditxo bat egin
eta Aurreran elkartzen hasi gi-
nen. Ez genuen irakaslerik, baina
bertso eskolako material pixka
bat eta gogoa bagenituenez, mar-
txan jarri ginen astero elkartuz»,
azaldu du.

Ekimenaren sustatzaileak dio-
enez, helburua argia zen: «Bertso-
laritza bultzatzea eta bertsoare-
kin ongi pasatzea». Hamar urte
hauetan 25 lagun inguru igaro
dira bertatik. Berastegi edo Le-
kunberritik joan izan dira baka-
rren batzuk, baina gehienak lei-
tzarrak izan dira, gizonezkoak eta
25 eta 50 urte bitartekoak. «Ema-
kume batzuk ere pasa dira eskola-
tik, baina gutxi», dio Elosegik. 

Une honetan, bederatzi lagun
elkartzen dira astero-astero ordu
eta erdiz bertsotan aritzeko. «Ba-
tetik, bertsotan egiteko gai den
taldetxoa dugu, eta gure kabuz
aritzen gara; eta bestetik, bertso-
tan egiteko gehixeago behar dute-
nak daude». Azken talde honekin

aritzen da Joxema Leitza irakas-
lea, eta tarteka guztiak ere biltzen
dira elkarrekin bertsoak botatze-
ko.

Irakaslea izatearena, ordea, ez
da betiko kontua izan. «Lehenda-
biziko zazpi urteetan irakaslerik
gabe aritu ginen, gure kabuz, el-
karri genekiena erakusten, eta
ahal zen moduan trebatzen. Az-
ken hiru urteotan, ordea, irakas-
learekin eskolak beste martxa
bat hartu du». Hala, bere sorreran
doan zen arren, azken urteetan
irakaslea dutenez, zeozer ordain-
du beharra izaten dute ikasleek.
«Arbizutik etortzen da Joxema
Leitza, eta bidaiak eta bere mate-
riala ordaintzeko izaten da jar-
tzen duguna».

Bertsotan trebatzen
Migel Mari Elosegiren ustez, «ez
da beste munduko ezaugarririk
behar eskolan aritzeko». Garran-
tzitsuena gogoa eta denbora iza-
tea da. Eta denboraren poderioz,
bertsotan egiten ikasten dute
ikasleek, jendaurrean aritzerai-
no ere iristen direlarik.

Talderik aurreratuena bertso-
tan aritzen da, elkarri gaiak ja-
rriz, eta elkarri zuzenduz. Biga-

rren taldean bertsoaldiak papere-
an abesten dituzte, neurriak eta
errimak aztertu, doinuak ikasi,
eta ideiak bertsoen moldean for-
mulatzeko ariketak egin. «Gaur
egun talde honetan koplaka eta
puntukako saiotan ederki ari
dira, eta okerrik ez bada, ikasle
batzuk laster jendaurrean bertso-
tan ikusiko ditugu».

Eskolatik at ere bertsotan
Aurrera elkarteko asteroko hi-
tzorduaz gain, hainbat ekitaldi-
tan hartzen dute parte bertsola-
riek. Esaterako, urtero egiten
dute bertso desafioren bat edo
otorduren baten bueltako saioa.
Gainera, Leitzan antolatzen di-
ren bertso-saio guztiak presta-
tzen laguntzen dute, eta herriko
hainbat ospakizunetan ere parte
hartzen dute, hala nola, Orantza-
ro egunean, Santa Agedan edota
Sagardo Egunean, eta Nafarroa-
ko Bertsolari Txapelketa bezala-
ko hainbat sariketetan parte har-
tu izan dute. «Urte askotan ber-
tsolariak kanpotik etortzen ziren
Leitzara, baina, gaur egun, askoz
ere maila apalagoan bada ere, ber-
tako bertsolariek ere bertsotan
egin dezakete entzuleen gozame-
nerako», azaldu du Elosegik.

Balantze «oso baikorra»
Hamarkada honen balantze oso
baikorra egiten du ekimenaren
sortzaileak: «Helburua ongi pasa-
tzea eta bertsolaritzari Leitzan
bultzadatxo bat ematea zen, eta
uste dut gure txikian gauzak lor-
tu ditugula. Guk bide bat egin
dugu, eta uste dut atzetik datoze-
nentzat lagungarria izanen dela
hori. Gazteek badute erreferen-
tziarik herrian bertan, eta gogoa
duenak badu non ikasi». 

Leitzako helduen bertso eskolak hamar urte bete ditu aurten; hori dela
eta, festa berezia antolatu dute biharko; Migel Mari Elosegi ekimenaren
sustatzailea oso gustura dago, eskolak Leitzan bere lekutxoa egin duelako.

Hamarkada bertsotan

Leitzako helduen bertso eskolatik igarotako hainbat kide, Aurrera elkartean. HITZA

Erredakzioa Ibarra

Ibarrako Udala lau etxebizitza ta-
satu egiten ari da Euskal Herria
kaleko 18. zenbakian. Etxebizitza
horiek zozketa bidez esleituko
dira, eta zozketarako izena ema-
teko azken eguna datorren astele-
hena, hilaren 21a izango da.

Lau horietatik bik 52,20 m2/era-
bilgarri ingurukoak izango dira,
eta 169.315 euroko prezioa izango
dute. Beste batek 54,72 m2/erabil-
garri izango du, eta 177.180 euro-

ko prezioa; eta azkenak, 81,58
m2/erabilgarri eta 251.160 euroko
prezioa.

Trastelekuak eta garajeak ere
etxearekin batera erosiko dira.
Trastelekuek 4-5 m2 erabilgarri
dituzte eta prezioa m2 bakoitzeko
709,38 euro da. Garajeak, berriz,
21 m2 ingurukoak dira eta prezioa
m2 bakoitzeko 709,38 euro da.  Ho-
rri guztiari BEZa gehitu behar
zaio. 

Etxebizitza hauen zozketaren
oinarriak eta eskaera egiteko in-
primakia Ibarrako Udalaren web
orrian (www.ibarrakoudala.net),
eta udal bulegoetan daude esku-
ragarri. Zozketan parte hartzeko
interesa dutenek udaleko gizarte
zerbitzuetan aurkeztu beharko
dute inprimakia azaroaren 21a
baino lehen. 

Izena emateko azken
egunak, etxebizitza
tasatuen zozketan
Euskal Herria kaleko 18.
zenbakian eraikitzen ari
dira; hilaren 21a da
zozketarako izena
emateko azken eguna

Babarrun jatea egingo
dute datorren igandean

IBARRA ›Hauspoa elkarteak
antolatuta, datorren igandean,
hilaren 27an izango da baba-
rrun jatea Ibarran. Bertarako
txartelak salgai daude Zubiau-
rre, Atari, Subegi eta Txumitxa
tabernetan. Helduentzako txar-
telak 15 euroko prezioa du, eta
16 urte artekoenak 4 eurokoa.
Babarrunaren II. Lehiaketa Ibar-
tarran ere parte hartzeko auke-
ra dago, aipatutako tabernatan
izena emanez. Hauspoak kilo
eta erdi babarrun, sua eta ura
jarriko du, eta lehiakide bikote
bakoitzak eraman beharko du
beste guztia. Lehiaketan izena
emateko azken eguna hilaren
23a izango da, eta bazkari txar-
telak, berriz, hilaren 24a bitarte
eros daitezke.

Azken eguna Galtzakomik
lehiaketan izena emateko

IBARRA ›Galtzaundi Euskara
Taldeak Ibarrako Udalarekin
batera antolatzen duen Galtza-
komik komiki lehiaketan parte
hartzeko azken eguna gaur
izango da. Gaurtik aurrera, epai-
mahaia osatzen duten kideak
jarriko dira lanean, lanik onenak
aukeratzen. Hauen erabakia
abenduaren 16an emango da
jakitera, Ibarrako kultur etxean
19:30ean hasita egingo duten
ekitaldian. Lan guztiak ikusteko
aukera ere izango da.

DLaburrak Elkartasun Eguna
ospatuko dute bihar

ELDUAIN ›Elkartasun Eguna
ospatuko dute bihar Elduainen.
12:00etan emango zaio jaiari
hasiera, txalaparta eta dantza-
rien saioarekin. Ondoren, pilota
partidak izango dira ikusgai, eta
13:30ean, Xibaren herri kirolak.
14:30ean Urdelar biltokian
elkartuko dira denak bazkaltze-
ko, eta ondoren, Niko trikitilaria
ariko da. Bazkarirako txartelak
zentroan edo udaletxean (943
683 121) eskura daitezke.

‘Izarren argia’ filma 
gaur, kultur etxean

TXARAMA ›Izarren argia filma
izango da gaur ikusgai Txara-
mako kultur etxean. 18:00etatik
aurrera emango dute. 1938an
Saturrarango emakumeen kar-
tzelan 1936ko gerran gertatuta-
ko ankerkeriak biltzen ditu peli-
kulan Mikel Rueda zuzendari
bilbotarrak. Barbara Goenaga
alkizarrak eta Erik Probanza
tolosarrak hartzen dute parte
filman.

Haurrentzako masaje
ikastaroa, astearteetan 

IBARRA ›Ikastaro berri bati
emango zaio hasiera datorren
asteartean, hilaren 22an, Iba-
rrako kultur etxean. Hain zuzen
ere, 1 eta 2 urte bitarteko hau-
rrentzako masaje ikastaroa
izango da, bost asteko iraupe-
nez. Informazio gehiago nahi
duenak Ibarrako kultur etxera
dei dezake, 943 67 12 99 telefo-
no zenbakira.

Tolosaldea eta Leitzaldea › 

p20:00.Bertso-poteoa izango
da, Julen Zelaieta eta bertso es-
kolako kideekin.
p22:30.Bertso desafioa: Leitza
Lesakaren aurka. Leitzako tal-
dean Zili, Luze eta Etxeorde ari-
ko dira, eta Lesakakoan, berriz,
Tainta, Xabier Terreros eta Josu
Sanjurjo.

G 10. urteurrena

I. Terradillos 

Leitza, Goizueta, Areso eta Ara-
noko Euskara Zerbitzuaren eki-
menez, Euskarazko Produktuen
Katalogoa banatzen ari dira egu-
notan lau herrietan. Gurasoen-
tzako eta 16 urte bitarteko haur
eta gazteentzako ehunka errefe-
rentzia biltzen ditu edizio be-
rriak.

Seme-alabei edo ingurukoei
euskarazko liburuak, musika
edota bideoak erosi eta oparitze-
ko aukera paregabea izaten da ur-
teko sasoi hau. Hori dela eta, Eus-
kara Zerbitzutik azaltzen dute-
nez, Euskal Herriko 100 bat udal
eta mankomunitatetako Euskara
Zerbitzu aritzen dira katalogoa
osatzen. «Euskal Herriko hainbat
lurraldetako teknikariak elkarla-
nean aritzen dira, eta, horregatik,
garrantzi berezia dauka egitas-
moak».

Hamalaugarren urtez prestatu
dute Euskarazko Produktuen Ka-
talogoa. Leitza, Goizueta, Areso
eta Aranon bezala, Euskal Herri

osoan banatuko dute, 200.000 ale
osotara, hain zuzen.

Merkatuan dauden produk-
tuen artean hautaketa egin da,
berritasuna, egokitasuna eta ka-
litatea kontuan hartuta, eta zor-
tzi ataletan sailkatuta jaso dira:
musika, liburuak, aldizkariak, fil-
mak, jostailu eta jokoak, DVD eta
informatika produktuak, komi-
kiak eta gurasoentzako produk-
tuak. Gainera, produktu bakoi-
tzaren gutxi gorabeherako pre-
zioa ematen da, eta zenbait
ataletan adinaren araberako ba-
naketa egiten da.

Sarean ere bai
Sarean ere katalogoa bisita daite-
ke, www.katalogoa.org webgune-
an. Bertan, paperean jasotako
produktuez gain, merkatuan aur-
kitu daitezkeen beste asko ager-
tzen dira. Aukera dago, gainera,
argitaletxearen denda birtualera
iristeko produktuaren gainean
klik eginez eta, nahi izatera, begiz
jotako produktuaren erosketa
etxetik egiteko. 

Euskarazko Produktuen Kata-
logoaren webgunea urte osoan
kontsulta daiteke, eta irakurleek,
beren iruzkinak eta komentario-
ak egin ahal dituzte bertan, iraku-
rri, ikusi, entzun edota jostatzeko
hautatu duten produktuaren in-
guruan.

Euskarazko
produktuak
ezagutzeko aukera
Leitza eta Areson
egunotan ari dira
banatzen katalogoa
bertako Euskara
Zerbitzuak bultzatuta

Euskarazko Produktuen Katalogoa amaraunean. HITZA

Leitzako Alke kultur elkarteak antolatuta, irakur-
keta saioa egin zuten herenegun Leitzako liburu-
tegian. Herriko hiru idazleren lanak aukeratu zi-
tuzten irakurketa egiteko, Mikel Illarregi, Mikel

Olano eta Iñaki Zabaletarenak, hain zuzen. Hauen
liburuetako pasarteak irakurtzen Ainhoa Bigera,
Mamen Uharte eta Jaione Astibia herritarrak aritu
ziren. I.TERRADILLOS

HERRITARREN LIBURUAK IRAKURRIZ

Irudia qLeitza

Lurlan baserritar elkarteak saltoki-kontzeptu be-
rria jarri du martxan Tolosako Plaza Berrian, Eus-
kal Herrian ekoitzi eta landutako produktuak das-
tatu eta saltzeko establezimendua. Lurlan Bis-

trot-Denda izenekoarekin euskal nekazari eta
abeltzainen produktuak komertzializatzeko
«pauso estrategiko berria» eman dutela adierazi
zuten atzoko aurkezpenean. IÑIGO TERRADILLOS

BASERRITARREN PRODUKTUEN DENDA

Irudia qTolosa



2 Agenda

2 Farmaziak

DEIALDIAK

pAduna.Kultur astearen 
barruan gaur, 19:45ean Asvine-
nean aireko akrobazia ikuskizu-
na izango da lehenengo, eta Xa-
bier San Sebastianen kantaldia
ondoren, 22:00ak inguruan.
Tartean zerbait jateko aukera
izango da, baina ordainduta.
Bihar, berriz, 12:00etan kantu
jira izango da herriko plazatik,
13:00etan hitzaldia sagardo-
gintzari buruz, 14:00etan baz-
karia Aburuzan, eta ondoren
berriz ere, kantu jira. Igandean
Korri eta Xalto pailazoen ema-
naldia izango da 17:00etan
frontoian, eta 18:30ean barriko-
tea, ardoa, taloak eta gaztaina
erreak banatuko dituzte.
pAmasa.Azoka berezia bihar
goiz osoan zehar, eta mendi-
duatloia etzi, 11:00etatik 
aurrera.
pAnoeta.Kultur eta kirol astea-
ren barruan gaur, 22:00etan
Baginaren bakarrizketak an-
tzezlana. Bihar 11:30etik aurrera
herri krosa, eta 14:00etan ber-
tso bazkaria Kuku elkartean.
pElduain.Elkartasun Eguna
bihar: 12:00etan txalaparta eta
dantzariak, 12:30ean pilota par-
tidak, 13:30ean Xibaren eskutik
herri kirolak, 14:30ean bazkaria;
eta ondoren, Niko trikitilaria.
pTolosa.Gazte Topagunearen
urteurrena dela eta, gaur
17:00etan karting-era ibiltzera
joango dira (bakoitzak 8 euro
ordaindu behar ditu). Bihar
17:30ean mux txapelketa; eta
igandean, 18:00etan merienda.
pLeitza.Garagardoaren ingu-
ruan festa antolatu dute bihar-
ko. 14:00etan bazkaria Torrean,
eta iluntzean parrillan erretako
saltxitxak eta hirugiarra dastatu
ahal izango dira. 23:00etan
Nats & Wats taldearen kontzer-
tua izango da Torrean.

GAUR

pTolosa.Azpiroz, L.
Amarotz auzoa, 9.
943 67 51 18.
pLekunberri.Azpiroz, M.A.
Aralar kalea, 43.
112.

BIHAR

pTolosa.Morant, R.
Zabalarreta, 1.
943 67 36 49.
pLekunberri.Azpiroz, M.A.
Aralar kalea, 43.
112.

ETZI

pTolosa.Santamaria, I. Nafa-
rroa etorbidea, 2. 943 65 46 10.
pLekunberri.Azpiroz, M.A.
Aralar kalea, 43. 112.

ETZIDAMU

pTolosa.Bronte, C. I. Korreo ka-
lea, 20. 943 67 60 13.
pLeitza.Erbiti, O. Lizarraga ka-
lea, 7. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

pTolosa.Babarrun Astearen
barruan gaur, 17:00etatik
20:30era, artisautza azoka San
Frantziskon (bihar eta etzi ere
egongo da). Bihar, 09:00etatik
14:00etara azoka berezia Trian-
guloan, 11:30ean txapela nor
ondoen janzten duen erabaki-
tzeko txapelketa Txinpartan,
12:00etan babarrun dastatzea,
13:00etan Tolosako babarruna-
ren ekoizleen lehiaketaren sari
banaketa, eta 14:00etan baba-
rrun jatea. Igandean, 14:30ean
herri bazkaria Zerkausian, eta
16:30ean lehiaketa gastrono-
mikoaren sari banaketa.
pAlegia.Xexili egun, bihar:
09:30ean kalejirak herrian ze-
har; 10:15ean piano gunea, pla-
zan; 11:00etan dantza gunea,
plazan; 11:30ean aurkezpena
eta tailerretako haurren ema-
naldia; 12:00etan saka gunea,
Kale Beheran; 13:00etan hai-
zezko instrumentuen eta abes-
batzen emanaldia, plazan;
14:30ean bazkaria; eta ondo-
ren, katu gunea.
pAsteasu.Sagain mendi talde-
aren Mendi Astearen barruan
gaur, Alberto Zerainen Kan-
chenjunga eta zortzimilakoak
alpinar erara proiekzioa udale-
txeko aretoan, 20:00etan. Bihar
berriz, orientazio duatloi proba
kiroldegitik abiatuta,
10:00etan; bizikleta buelta fa-
miliarra 16:00etan plazatik
abiatuta; eta 17:30ean udale-
txeko pleno aretoan Bizibidaia
proiekzioa. Igandean
09:00etan plazatik irtenda
mendi irteera oinez eta txirrin-
duarekin, eta ondoren, festa
plaza inguruan.

ZINEMA

pVillabona.El arbol de la vida
filma Gurean bihar 19:30ean
eta 22:15ean; igandean

19:30ean, eta astelehenean,
ikuslearen eguna, 21:30ean.
Igandean 16:30ean Zooloco
haurrentzako filma ere eskaini-
ko dute.
pLeitza.Un cuento chino filma
gaur 22:30ean, eta igandean
19:30ean.
pTolosa.Contagio filma Leido-
rren bihar, 19:30ean eta One
day 22:30ean. Igandean
17:00etan Katu bat Parisen
haurrentzako filma, eta One
day 19:30ean, eta Contagio
22:00etan. Astelehenean ere,
ikuslearen eguna, Contagio bo-
tako dute 20:30ean.

MUSIKA

pTolosa.Grises eta Anai Arre-
bak taldeen kontzertuak gaur,
22:30etik 02:00era, Bonbere-
nean. Bihar 22:30etik aurrera,
Oreka TXen emanaldia, tartean
Alurr dantza taldekoen saioak
izango dira.
pTolosa.Musika Bandaren Xe-
xili Deuna eguneko kontzertua
etzi, igandea, Leidor aretoan,
12:00etan. Herriko beste musi-
kari batzuek ere hartuko dute
parte, besteak beste, herriko
dultzainariek, udal txistulari
bandak, Giroarte dultzain talde-
ak, eta Isidro Larrañaga akordei
orkestrak.

ANTZERKIA

pTolosa.Ttanttaka taldearen
Ipar haizearen kontra lana gaur,
20:30etik aurrera, Leidorren.
Daniel Glauttauer idazlearen
Gut gegen Nordwind eleberrian
oinarritutako lana da.
pTolosa.Haurrei zuzenduriko
gaztelerazko txotxongilo ema-
naldia izango da bihar, Topic-
en, 18:30etik aurrera. Pepo, 
¿a dónde vas? izena du antzez-
lanak.

Rebeka Calvo 

Igandekoa gorriz markatuta-
ko eguna izango da Espai-
nian. Kongresuko eta senatu-

ko hauteskundeak dira, eta inkes-
tek diotenez, gobernu taldea
aldatuko da, PSOEren eskutik
PPren eskuetara pasatuz. Tolo-
saldean eta Leitzaldean ere duela
bi aste jarri zituzten informazioa
jarri ahal izateko ohiko panelak,
baina horretaz gain ez da zalapar-
ta handirik izan.

Alderdiek egin dituzte beren
ekitaldiak, batez ere, Tolosan.
Amaiur koalizioak mitina egin
zuen pasa den astelehenean, Mai-
te Aristegi kongresurako Gipuz-
koako zerrendaburua bertan
zela. Horrez gain, herritarrek ere
koalizioaren aldeko argazkiak
atera dituzte eta hainbat ekitaldi
egin. EAJk ere egin du kanpaina
gurean; azaroaren 5ean, larunba-
teko azoka probestuz, kanpaina-
ko autobusa izan zen Tolosako
Trianguloan eta Arantxa Tapia

Espainiako kongresurako Gipuz-
koako alderdiaren zerrendabu-
rua izan zen. Eta atzo bertan,
PSE-EEko Ondon Elorza kongre-
surako hautagaia, Jose Ignacio
Asensio alderdiaren Tolosako bo-
zeramailea, Oscar Renedo Tolo-
sako alderdiko idazkari nagusia,
eta Mikel Duran batzarkidea izan
ziren arrosak banatzen.

Aipatutakoez gain, Equo sortu
berri den alderdia bakarrik izan
da kanpaina egiten gurean. Aste-
an zehar Zerkausian beren pro-
duktuak saltzeko biltzen diren
baserritarrekin egon ziren, berta-
ko produktuak kontsumitzeak
duen garrantziaz ohartarazteko. 

Kanpaina beraz, normaltasu-
nez joan da. Aipatu bezala alder-
diek batez ere, Tolosako azoka
aprobetxatu dute informazioa ba-
natu eta herritarrengana gertu-
ratzeko. 

HITZA egunkariak Tolosaldeko
eta Leitzaldeko herrietako emai-
tzak bildu eta astearteko egunka-
rian argitaratuko ditu. 

Etzi Espainiako kongresurako eta senaturako
hauteskundeak izango dira. Tolosaldean eta
Leitzaldean ez dute oihartzun handirik izan.

Zalaparta handirik
gabeko kanpaina  


